Hivzija Hasandedi¢
MUSLIMANSKA DRUSTVA U MOSTARU

Do konca proslog stolje¢a u Mostaru nije djelovalo ni jedno musli-
mansko dru$tvo. Sav kulturno-povijesni rad kod muslimana u Mostaru
odvijao se je do 1898. godine kroz dZzamije, mektebe, medrese i tekije, i u
ovim ustanovama sticalo se sve znanje, obavljali vjerski obredi, odvijao
sav kulturni zivot i proslavljali svi vjerski pa i drzavni praznici. DZamije
su bile nocu osvijetljene kandiljima i svije¢cama /mum/. One su bile dup-
kom pune prilikom ramazana, dva bajrama, dZume petkom u podne,
mevluda, proslavljanja odabranih /mubarek/ noci, poklanjanja hatmi za
duse umrlih, uéenja dova za dug i1 sreéan Zivot novog sultana i
novorodenog princa na dvoru sultana. Imami, hatibi, vaizi i drugi uceni
ljudi /ulema/ drzali su prigodom svih ovih svecanosti prisutnim predavan-
ja iz islamistike i ucili prigodne dove. Kod Ali-hodzine dZamije na Ral-
jevini i na Mazoljicama sve do zadnjeg rata ucene su kisne dove na koje
su dovodena i djeca iz mekteba.

Sav humano-socijalni rad kod muslimana - odvijao se do konca
proslog stoljeca iskljucivo kroz davanje zekata, sadakai-fitre, klanja kur-
bana na Kurban- bajram i dijeljenje raznih sadaka /milostinja/ sirotinji koje
je ranije bilo mnogo. Veéina bogatih muslimana su sve ove duznosti strik-
tno izvrsavali jer su bili ubijedeni muslimani. Posebno se vodila briga o
bolesnicima i svako je se trudio da na neki nacin pomogne bolesniku,
makar on ne bio ni u kakvoj rodbinskoj vezi s njim. Zato su mnogi ¢uvali,
do truhljenja, razne vrste voca: limune, prtokale /narance/, pipunove,
lubenice, grozde, smokve, Sipke i drugo voce, i nosili ih bolesnicima. Na
ovaj nacin oni su mnogo pomagali u rjeSavanju raznih socijalnih proble-
ma, a mnogi su se primali, posebno zene, i da njeguju bolesnike, i to sve
iskljucivo radi sevapa.

I oporuke /vasijetname/ su ranije igrale znac¢ajnu ulogu u rjeSavanju
socijalnih problema muslimana i pomaganju siromasnih i nezbrinutih
osoba. Svi iole imuéniji muslimani su ranije za zivota pisali oporuke i
odredivali da se poslije njihove smrti, iz njihove ostavine, podijele sirotin-
ji izvjesne svote novca na ime propustenih farzova, vadziba, kefareta,
nezrova i jemina. Sve oporuke legalizovao je i u sidzil upisao kadija gdje
je detaljno navedeno $ta je i u koju svrhu oporucditelj ostavio i koga je
odredio za izvrSioca i kontrolora svoje oporuke.

Posebno su bili lijepi bajramski i ramazanski obi¢aji i medusobno
posjeéivanje rodbine i komsSija u tim danima. U ove dane top je s tabije
pucao i oglasavao pocetak /sehur/ i zavrSetak posta /iftar/. Top je jo$ pucao
petkom u podne, za tri dana Ramazanskog i Cetiri dana Kurban-bajrama,
na Muhammedov, a.s., rodendan /mevlud/, zatim kod stupanja na prijesto
novog sultana, rodenja princa na dvoru, kada je u Mostar dolazio novi
mutesarif /okruzni predstojnik/ i prilikom svake pobjede i poraza turske
vojske. S tabije je jedno vrijeme top pucao i poslije 1878. godine. Ali posto
je jaka detonacija uznemirivala okolne stanovnike i kuce im potresala,
onda$nja vojna komanda je, na prituzbu nekih gradana, prenijela top na
Hum odakle je pucao sve od 1918. godine. Od 1918. do 1941. godine top
je pucao s Mazoljica i samo oglasavao zavrsetak posta /iftar/.

U Mostaru je posebno bilo svecano prilikom ispracaja hodocasnika
na hadz u Meku i do¢eka hadzija na povratku otuda. Do prolaska Zel-
jeznice kroz Mostar 1884. godine ovaj isprac¢aj i do¢ek priredivani su kod
Hadzinske sofe u najjuznijem dijelu Mostara, a od 1884. kod stare zel-
jeznic¢ke stanice u Ri¢ini. U ovoj ceremoniji su glavni ucesnici bili mek-
tebska djeca a koja su od kuce iSla s hodo¢asnikom u povroci kroz grad do
zbornog mjesta. Najveci i najgrlatiji izmedu njih i$ao je na ¢elu povorke i
glasno izgovarao tekst jedne dosta duge i rimovane dove koja se prigodom
ovih ispra¢aja samo u Mostaru ucila, a ostala djeca su ga pratila sa "amin".
Na isti na¢in priredivan je i do¢ek hadziji koga bi djeca od Hadzinske sofe
ili stare Zeljeznicke stanice do kuce u povorci s glasnim uéenjem dove
dopratila. Tada su djeca u hadzijinoj kuéi dobivala somune napunjene
halvom i nesto novaca. Ovom prilikom su ponekad priredivane u hadziji-
noj kuéi i bogate gozbe.

Kod Hadzinske sofe je za turske uprave priredivan i ispracaj ratnika
kad su polazili u boj. Oni bi se ovdje pod bajrak skupljali, tu im je svijet
donosio dvopek /peksimet/, Carape i drugo §to je za put i borbu bilo potreb-
no. Nakon obavljanja kratke molitve i oprastanja sa svima, ratnici su
odavde zajednicki polazili u boj a hodoc¢asnici u Meku.

U Mostaru je za turske uprave radilo vise od pedeset vrsta raznih
zanatlija koji su bili udruZeni u posebne organizacije zvane esnafi ili
cehovi. Svaki esnaf imao je svog starje$inu /Cehaju/, svoju upravu zvanu
londZa, svoj statut i bajrak kao vanjski znak esnafa. Postojao je ustaljen
obicaj da se prilikom proizvodenja zanatlija u viSe zanatske rangove, kalfe
1 majstore, organizira sve¢anost i veselje u okviru jednog esnafa i o troSku
pripadnika doti¢nog esnafa. Ove su svecanosti bile poznate pod imenom
"kusanme" ili opasivanje majstorske pregace kao simbola kvalifikacije u

svom zanatu. Tada su zanatlije doti¢nog esnafa isle kroz grad u povorka-
ma i izvodile razne $ale i Seretluke, a u ku¢ama promovisanih kalfi i maj-
store priredivane su bogate gozbe sa brojnim zvanicama. Zanimljivi su bili
i zenidbeni obicaji kao i obicaji prilikom obrezivanja djece /sunetluka/.

U sidzilima mostarskih kadija ima spomena natjecanju u bacanju
kamena s ramena, nakon izlaska iz dZamije na Bajram ujutro. Bilo je, si-
gurno, i drugih sportskih tamicenja kao u: skoku u dalj, hrvanju, trkama i
slicno, ali ovim vrstama takmicenja nema spomena u poznatim izvorima.
Sve spomenuto je u proslo doba bilo jedan vid kulturnog uzdizanja i sport-
skog takmicenja.

U periodu od 1898. do 1945. godine u Mostaru je, prema podacima
s kojima raspolazemo, osnovano 29 muslimanskih drustava koji su se
prema svojoj namjeni dijelila na: kulturno-prosvjetna, humano-socijalna,
politic¢ka, staleska, sportska i pogrebna. Za neka drus$tva nemamo nikakvih
podataka pa ih samo poimeni¢no navodimo. Potrebno bi bilo pregledati
svu periodi¢nu Stampu koja je izlazila u Mostaru i1 Sarajevu do 1945.
godine pa bi se mogao dati potpun broj i pregled rada svih ovih drustava.
Ovdje kronoloskim redom donosimo spisak muslimanskih drustava koja
su u Mostaru djelovala od konca proslog stolje¢a do 1945. godine i koji-
ma smo nasli spomen u pristupacnim izvorima.

IZVORI: Sidzil mostarskog kadije 1632. do 1634., preveo
Muhamed A. Muji¢. Ljubljana, 1987., str. 122; Sidzil mostarskog kadije
/SMK/ broj 3, list 18; Uspomene Riste Ivanisevica Mostarca, Bratstvo,
XXVIII, 43. knjiga, Drustvo Sv. Save, Beograd, 1933. - str. 33-34; Hasan
Nametak, HadzZijska dova u Mostaru, Glasnik IVZ, Sarajevo, 1938., br. 2,
str. 71-75; Jugoslovenski list (JL), Sarajevo, 1939., broj 173 i 252; H.
Hasandedi¢, Nekoliko novih podataka o oporukama, ruzdiji, hanovima,
gradskoj op¢ini i broju muslimanskih ku¢a u Mostaru, Glasnik VIS-a,
Sarajevo, 1989., broj 1, str. 88-90.

1. MUHAMEDANSKO CITAONICKO I DOBROTVORNO
DRUSTVO /KIRAETHANA/

Na osnivackoj skupstini koja je odrzana u velikoj sali Kalhane na
Velikoj Tepi pocetkom 1898. godine osnovana je u Mostaru Muslimanska
¢itaonica /Kireaethana/ i za prvog predsjednika izabran je poznati mostars-
ki gradonacelnik Mujaga Komadina /1839.-1925./. U pravilima drustva
piSe da je ono imalo zadatak da "Siri drustveni napredak, nauku i izo-
brazuje ¢lanove, pa podiZe materijalno stanje poljodjelaca, obrtnika i trgo-
vackih poduzeca, da pomaze siromasne muslimanske familije, da ustroji

¢itaonicu, da dijeli stipendije i da nema nikakav politi¢ki znacaj".

Nocu uoci 3. maja 1899. godine nestalo je Fate Omanovi¢, mal-
odobne kéerke Osmanove iz Kuti Liv¢a u Bijelom Polju kod Mostara.
Sutradan po njenom nestanku prosuo se glas po Mostaru da je Fata prosle
no¢i pobjegla s nekim inovjercem u Dalmaciju. Ovaj dogadaj je uzbudio
sve muslimane u Bosni i Hercegovini pa je 6. maja 1899. godine odrzan
protestni zbor u mostarskoj Kiraethani. Zemaljska vlada za Bosnu i Herce-
govinu u Sarajevu "raspustila je" i1 zabranila daljnji rad Kiraethane,
motiviSuci to time da je "iz nje potekla sva agitacija".

IZVORI: Bosnjak 1899., broj 4 1 broj 83; Osman Nuri Hadzi¢, Mus-
limanska vjersko-prosvjetna autonomija u Bosni i Hercegovini, Gajret,
Sarajevo, 1925., broj 7 - 12; Ferdo Hauptman, Borba muslimana Bosne i
Hercegovine za vjersku i vjersko-prosvjetnu autonomiju, Sarajevo, 1967.,
str. 891 327.

2. MUSLIMANSKA CITAONICA /KIRAETHANA/

Na osnivackoj skupstini odrzanoj 19. avgusta 1904. godine u
Mostaru osnovana je Muslimanska citaonica /Kiraethana/ koja je djelim-
i¢no nastavila rad prve Kiraethane. Za prvog predsjednika izabran je hafiz
Husein-ef. Puzié, a za potpredsjednika Ali Riza-ef. Temim. Citaonica je
radila na kulturno-prosvjetnom uzdizanju muslimana i ¢esto je priredivala
zabave u Hrvoju. Prvu zabranu dali su 3. novembra 1914. godine, drugu
12. marta 1905., trecu 31. oktobra 1905., ¢etvrtu 12. novembra 1905., petu
4. marta 1906. godine. Biblioteka Kiraethane nalazila se do 1914. godine
u jednoj zgradi na pocetku Brkica i Temimove ulice u Brankovcu.

Ova je Kiraethana bila nadaleko Cuvena, jer je posjedovala velik
broj vrijednih i rijetkih knjiga, koje je dobivala ¢ak iz inostranstva. Znacaj
ove Citaonice je bio jo$ i u tome Sto su njeni ¢lanovi kroz nju potajno vodili
politi¢ku borbu protiv onovremene austrougarske uprave. Od 1908. djelo-
vala je pod imenom Muslimanska citaonica sa dobrotvornim drustvom
/Mostarda me'a dZem'ijjeti hajrijje islam kiraethanesi/. Husaga Cisi¢, poz-
nati javni i kulturni radnik Mostara, bio je jedno vrijeme bibliotekar ove
biblioteke. Kad je poceo prvi svjetski rat 1914. godine, ova je Kiraethana
bila odmah od strane austrougarskih vlasti zatvorena i sav inventar i knjige
bili su konfiskovani, $to je sve bez traga nestalo. U Arhivu Hercegovine
¢uva se jedna biljeznica ove Kiraethane u koju su bila upisivana lica koja
su iz ove biblioteke uzimala knjige na Citanje.

IZVORI: Behar, Sarajevo, 1904./5, broj 11, str. 175 i broj 14, str.
223; 1 broj 23. str. 366; Osvit, Mostar, 1905., broj 22; Sarajevski list, Sara-

jevo, 1906., broj 26; H. Hasandedi¢, Merhum Husaga Cisi¢, Glasnik VIS-
a, Sarajevo, 1957., broj 1-2, str. 138-141; H. Hasandedi¢, Mujaga Komad-
ina, njegov zivot i djelo, Glasnik VIS-a, Sarajevo, 1974., broj 7-8, str. 303-
313.

3. MUSLIMANSKO ZANATSKO UDRUZENJE ITTIHAD

Ovo je drustvo osnovano u julu 1906. a Zemaljska vlada Bosne i
Hercegovine odobrila je njegova pravila 4. oktobra 1906. godine. U osni-
vacki odbor izabrani su: Ahmed-aga Tuce, Ibraga Mahini¢, Mujaga Turko,
Hasan-aga Alikalfi¢, Mehmed Hadzi¢, Muhamed Puki¢ i Sulejman S.
Krpo. Ahmed-aga Tuce bio je prvi predsjednik drustva, a poslije njega na
ovom poloZaju su se vise godina nalazili: Mustafa O. Cisi¢, Mustafa Top-
uzovi¢ i dr Muhamed Ridanovié. Ovo je bilo najstarije zanatsko drustvo u
Bosni i Hercegovini.

Glavni zadatak drustva bio je da pomaze i unapreduje sve vrste
zanatstva u gradu i okolini, naroc€ito poslije rjeSenja agrarnog pitanja kod
nas kada su mnoge muslimanske porodice preko noci dosle na prosjacki
Stap. Drustvo je priredivalo razne humano-socijalne akcije i na razne
na¢ine pomagalo sirotinju. Clanovi dru$tva su &esto priredivali
dobrotvorne zabave i svakog Bajrama dijelili pomo¢ sirotinji. Drustvo je
1912. priredilo zabavu u korist muhadzira. Drustvo je dalje svake godine
besplatno obrezivalo /sunetilo/ svu siroma$nu muslimansku djecu u gradu,
i to obrezivanje vrsio je niz godina dr Muhamed Ridanovi¢. Osim nave-
denog Clanovi drustva su odrzavali analfabetske te¢ajeve u gradu i okolini
i uz ramazan priredivali predavanja koja su drzali profesori mostarskih
srednjih Skola: Salih Balji¢, Vehbija Imamovi¢, Mustafa Alikalfi¢, Fuad
Slipi¢evié, Abdurahman Nametak, Besim Korkut i dr. Sevkija Balié.

Godine 1936. osnovana je pri ovom drustvu muzicka, pjevacka i
diletantska sekcija i ovo je bilo jedino muslimansko muzicko drustvo u
Mostaru. Dr Safvet-beg Basagi¢ spjevao je himnu drustvu koja je objavl-
jena u listu Gajret iz 1926. u broju 4, na stranici 50. Drustvo je prestalo s
radom 1941. godine.

IZVORI: Osvit, Mostar, 1907., broj 34, str. 103; Behar, Sarajevo,
1912., broj 9, str. 192, 1913., god. broj 13, str. 207; Sarajevski list, Saraje-
vo, 1914., broj 13; Novi Behar, Sarajevo, 1932., broj 1-2, str. 26; JL, 1930.,
broj 29, 1932., god. broj 103, 1933., god. broj 21 i 196, 1934., god. broj
102 1 288, 1935., god. broj 8 i 42 i 1939., god. broj 261 i 270; Vehbija
Imamovi¢, Ittihad, nase najstarije zanatsko drustvo, kalendar Gajret, Sara-
jevo, 1940. str. 286-289.

4. MUSLIMANSKO POZORISNO DRUSTVO

Ovo je drustvo djelovalo u Mostaru 1907. godine. Na 1. aprila 1907.
priredilo je zabavu u Hrvoju i davali komad Abdulah-pasa od dr Safvet-
bega BaSagica. Ne zna se kada je drustvo osnovano i kada je prestalo radi-
ti.

[ZVORI: Osvit, Mostar, 1907. broj 34.

5. MUSLIMANSKO TRGOVACKO UDRUZENJE

Osnovano je 1908. godine i cilj mu je bio da pomaze promicanje
trgovine u gradu. Radilo je i 1910. godine.

IZVORI: Bosnjak, Sarajevo, 1908., broj 35; Arhiva Vakufskog pov-
jerenstva u Mostaru / AVPM /, akt broj 991/1910.

6. PRIVREMENI ODBOR ISLAMSKOG SIROTISTA
Ovaj je odbor djelovao u Mostaru 1909. godine.
IZVORI: Behar, Sarajevo, 1909./10. /X/, broj 4, str. 79.

7. MJESNI ODBOR KULTURNO-PROSVJETNOG

DRUSTVA GAJRET

Mjesni odbor kulturno-prosvjetnog drustva Gajret u Mostaru osno-
van je 1911. godine. U odboru ovog drustva radili su, od njegova osnivan-
ja do prestanka djelovanja, sljede¢i: Ahmed Dziki¢, Omer Ugljen, hadzi
Ibrahim Slipi¢evié, Salih Ci§i¢, Husnija Kurt, Saéir Bijedi¢, Mustafa
Alikalfié, Vehbija Imamovi¢, ing. Cazim Ugljen, Saéir KonjhodZi¢,
Mustafa M. Cigi¢, Hasan Cisi¢, Ibrahim-ef. Feji¢, Alija Veli¢, Sulejman
S.Krpo, Smajil Brki¢, Hakija Cisi¢, Hajro Trebovié, ing. Salko Dziki¢ i
drugi.

Pocetkom 1919. godine osnovan je u Mostaru Zenski odbor Gajreta,
u kome su radile: Muruveta Alajbegovi¢, Fikreta i Enesa Behlilovi¢, Feri-
da Jahi¢, Mukelefa Ugljen, Kajdafa Efica, Ulfeta i Ha§meta Arpadi¢, Sefi-
ka Hadzi¢, Ziba Kapetanovi¢, Semsa Kajtaz, Camila Nozi¢, Azema
Mrkonji¢, Sidika Omeragi¢, Zejna Drace, Atifa Kurt, Fahra Milavic,
Rahma Vrgora, Serifa Koluder, Hatidza Cisi¢, Sefika Seva i druge.

Posebna je zasluga Gajreta $to je od prvih dana svoga djelovanja
davao stipendije u¢enicima muslimanima iz cijele Hercegovine koji su
pohadali trgovacke i zanatske $kole. Godine 1911. ovo drustvo je dalo 51,
a 1912. godine 32 stipendije. Godine 1920. otvoren je u Mostaru Gajretov
muski konvikt, koji je radio sve do pocetka drugog svjetskog rata 1914.

godine. Bio je smjesten u Kajtazovoj kuci blizu Male Tepe u kojoj je za
turske uprave stanovao mutesarif /okruzni predstojnik/. Ahmed Dzikié,
ucitelj, vrsio je niz godina duznosti upravnika ovog konvikta, a vaspitaci
su bili: hadzi Muhamed-ef. Behlilovi¢, Omer-ef. Alajbegovié, hadzi hafiz
Ibrahim-ef. Ridanovi¢, hafiz Ahmed-ef. Kasumovi¢ i Ali-ef. Sefi¢. U
ovom konviktu je 1924. bilo 47, 1925. god. 48, 1931. god. 55 i 1934.
godine 43 pitomca. U Mostaru je radio i zenski konvikt u kome je 1924.
godine bilo 47 i 1925. god. 45 pitomaca.

Godine 1919. osnovana je u Mostaru Gajretova narodna biblioteka,
koja je posjedovala velik broj vrijednih knjiga i ¢iji su ¢lanovi drzali pre-
davanja u svojim prostorijama spram Karadoz-begove dzamije. Ova pre-
davanja su drzali profesori srednjih $kola: Salih Cisi¢, Mustafa Alikalfi¢,
Vehbija Imamovi¢, dr Hasan Mahi¢ i drugi.

Gajret je imao i svoj pjevacki hor koji je na Bajrame a i prigodom
nekih drugih svecanosti priredivao koncerte, ¢ajanke i zabave u Mostaru,
Blagaju i Bijelom Polju. U Mostaru je vise godina radila Gajretova kred-
itna zadruga, koja je pojedincima a i raznim organizacijama davala novac
na kredit.

Inicijativom Gajreta otvorena je u Mostaru Domacinska skola, koja
je svake godine drzala petomjeseCne teCajeve iz domacinstva. Ove teca-
jeve pohadalo je i zavrSavalo svake godine 25-30 muslimanskih djevoja-
ka. Gajret je dalje vrsio i razne humano-socijalne akcije s ciljem potpoma-
ganja muslimanske sirotinje. Pri Gajretu je viSe godina djelovao odbor za
pomaganje siromasne $kolske djece.

IZVORI: Gajret, 1911., broj 1, 1912. god., broj 5-6, 1924. god., broj
6, 1929. god., broj 3, 8, 13-14, 1930. god., str. 531, 1931. god., broj 5, 13
i21, 1932. god., broj 1 i 22, 1933. god., broj 13-16, 18 i 20, 1934. god.,
broj 7-8; JL, 1930. god., broj 16, 1931. god., broj 13, 1932. god., broj 69,
92, 103 i 282, 1933. god., broj 32 i 255, 1934. god., broj 74, 1935. god.,
broj 25 1 49, 1937. god., broj 141 i 147, i 1939. god., broj 212; Porde
Pejanovi¢, Kulturno-prosvjetne ustanove u Bosni i Hercegovini, Sarajevo,
1930., str. 103-104.

8. MUSLIMANSKI "SOKO"

Ovo je drustvo osnovano 8. aprila 1912. godine i za prvog pred-
sjednika je izabran Husein Dubravi¢ Pogo, uditelj 1 knjizevnik. Mujaga
Komadina, gradonacelnik Mostara, vlastitim sredstvima je za ovaj klub
kupio potrebne rekvizite koji su nabavljeni u Pragu u Cehoslovackoj.

IZVORI: Sarajevski list, Sarajevo, 1912., broj 135; AVPM, akt broj

425/1913; D. Pejanovi¢, nd. str.104.

9. MUSLIMANSKI KLUB

Osnovan je na osnivackoj skupstini odrzanoj 9.marta 1913. godine.
Za prvog predsjednika izabran je hafiz Muhamed Hilmi-ef. Butum, a za
tajnika Abdurezak Hifzi Bjelevac. Od osnutka do zavrSetka prvog svjet-
skog rata imao je kancelariju u "Kafe - Evropi" kod ulaza s Male Tepe u
Kujundziluk. Od 1929. djelovao je pod nazivom Muslimanski jugosloven-
ski klub i imao kancelariju u vakufskom dvoru spram Karadoz-begove
dzamije. Posljednji njegov predsjednik bio je Smail-aga Cemalovié, poz-
nati politi¢ar i publicist iz predratne Jugoslavije, koji je 1944. godine odve-
den u logor u Jasenovac i tamo ubijen.

IZBORI: Sarajevski list, 1913., broj 59; AVPM, akt broj 484/1913. i
205/1936; JL, 1935. god., broj 48.

10. MUSLIMANSKI PACKI SPORTSKI KLUB

Ovaj je klub imao 1916. godine Citaonicu koja je bila smjestena u
jednoj sobi Koski Mehmed-pasine medrese na Maloj Tepi. Klub je posto-
jao i djelovao i 1912. godine.

IZVORI: AVPM, akt broj 42/1916. 1 209/1920.

11. MUSLIMANSKA ZENSKA ZADRUGA

Osnovana je 1919. godine s ciljem stru¢nog obrazovanja i potpo-
maganja muslimanki. Radila je u zgradi Zenske mektebi, ibtidaije u
Brankovcu, koju je 1912. godine sagradio Mujaga Komadina na rusevina-
ma hadzi Baline medrese. Ova je zadruga, u kojoj su muslimanske djevo-
jke udile Sivanje, radila do 1933. godine.

IZVORI: AVPM, akti broj 25/1919. 1 651/1933.

12. MUSLIMANSKI OMLADINSKI ODBOR ZA
PODUCAVANJE DAKA

Za ovaj odbor samo znamo da je djelovao u Mostaru 1920. godine.
IZVORI: AVPM, akt broj 209/1920.

13. MUSLIMANSKO ANTIALKOHOLNO DRUSTVO

"SVIJEST"

Ovo je drustvo osnovano oko 1922. godine i imalo za cilj da se bori
protiv alkoholizma. Prvu zabavu priredili su 11. marta 1922. godine. Ne
zna se kada je prestalo djelovati.

[ZVORI: Narodna sloboda, Mostar, 1922., broj 10

14. MUSLIMANSKO POKOPNO DRUSVO "RAHMET"

Ovo je drustvo osnovano 1924. godine i zadatak mu je opremanje i
sahranjivanje umrlih muslimana. U prvi odbor ovog drustva izabrani su
bili: Omer-ef. Ugljen, poznati mostarski trzni inspektor /CarSi-¢ehaja/,
Omer H. Sefi¢, Avdija Simit, Muhamed-aga Deronja, Muhamed Mahini¢,
Alaga Hadzimusié¢, Mujaga Popovac. Glavni inicijator osnivanja ovog
drustva bio je Omer-ef. Ugljen - ¢ija se velika uramljena slika i danas
nalazi na zidu u kancelariji Rahmeta. U odbor ovog drustva, od njegovog
osnivanja do danas, bili su birani i sljedeci: Selim Koluk¢ija, bio je jedno
vrijeme predsjednik, Salih-aga Popovac, Mustafa Becevi¢, prof. Salih
Balji¢, dr Sevkija i Omer Bali¢, Ali- ef. i Ahmed Sefi¢, hafiz Salih-ef.
Puzi¢, prof. Mustafa Alikalfi¢, bio je predsjednik, Alaga Seferovi¢, Hasan
Sisirak, Avdaga Skiki¢, Tahir Kosovié, Ali-ef. Muji¢, Muhamed Omerag-
i¢, Salih Efica, Suljaga Krpo, dr. Muhamed Ridanovi¢, Mustafa, Suljaga i
Muhamed Cisi¢, bio je predsjednik, Muhamed HadZiosmanovi¢, hadzi
Ibraga Slipi¢evié, Saéir Muratovi¢, Osman Kukrica, Ibrahim Tikvina,
Hamdija Taslaman, Ahmed Musi¢, predsjednik od 1968. do danas i drugi.

Rahmet je 1937. godine imao jednog dobrotvora, devet umrlih i
etiri ziva utemeljivada: Smail-aga Cemalovié, Saé¢ir Konjhodzié,
Muhamed Muslibegovi¢ i Husein ef. Seva. Salih-ef. Micijevi¢ iz Turske
bio je utemeljiva¢ Rahmeta i poslao mu je 1937. godine 500 dinara.

Na sjednici Rahmeta odrzanoj 1935. godine zakljuéeno je da se pri
ovom druStvu osnuje socijalni fond za dijeljenje pomoéi siroma$nim
uCenicima i1 davanje stipendija Segrtima. Prof. Salih Balji¢ bio je 1939.
godine predsjednik ovog fonda. Rahmet je vr$io 1 razne humano-socijalne
akcije i prikupljao priloge od gradana koje je pred Bajrame dijelio mjesnoj
sirotinji. Pomo¢ u novcu dali su 1933. godine sljedeéi: Ranko Semiz, Isi-
dor Maestro, J. Koen, Avdaga Bajgodi¢ i Nurija Sa¢irovi¢. Neki NN dao je
1937. pola vagona brasna da se podijeli sirotinji. Blasko Sliskovié, gos-
tionic¢ar, dijelio je godinama, preko Rahmeta, hljebove mektebskoj djeci i
davao priloge u novcu i odjeéi. Estera Danon bila je velika dobrotvorka i
mnogo je pomogla svu sirotinju bez razlike vjere. Zadik Danon dao je
1934. deset odijela da se podijele djeci, a Omer-ef. Ugljen dva odijela.
Tahir Jasarbegovi¢ dijelio je ¢esto hljebove sirotinji. HadZzi Husaga Kajtaz
poklonio je dio imetka humanim ustanovama. Rahmet je dalje besplatno
sahranjivao sve siromasne muslimane $to i danas ¢ini.

Rahmet je viSe puta pomagoao opravku dzamija: Baba BeSirove na

Balinovcu, Dervis-paSe Bajezidagi¢a u Podhumu i Zirai Ahmed-age u
Donjoj mahali u Mostaru i izgradnju dzamija u: Potocima kod Mostara,
Donjim Vranjevi¢ima vise Blagaja, u Zabljaku, u Ljubuskom, Nevesinju,
dvije dZzamije u selima Podvelezja, Gornjem Vakufu, Dusini kod Fojnice i
drugdje. Dalje je pomagao i davao nov¢ane priloge za izgradnju gusul-
hane, opravku mekteba i ogradivanje harema u Potocima, izgradnju gus-
luhane u Travniku, izgradnju gusulhane u Ljubuskom, 1zgradnJu gusulhane
u Nevesinju, i za ogradivanje Sari¢a harema i harema u Soinovcu u
Mostaru.

Rahmet je dalje dao prilog za izgradnju spomenika na Rotimlji gdje
su Nijemci 1943. godine ubili 63 muslimana, i za bojadisanje pravoslavne
crkve u Mostaru. Ovo drustvo je viSe puta slalo jednokratne pomoci
Crvenom krstu i nekim licima iz Bosne i Hercegovine za koje se saznalo
da su tesko i neizljecivo bolesni. Za sve ove brojne pomo¢i drustvo je od
daroprimalaca dobilo viSe pismenih priznanja i zahvalnica koje ¢uvaju u
svojoj arhivi a neke su uramili 1 objesili po zidovima prijemne kancelari-
je. Rahmet je, od svoga osnutka do danas, priredivao u¢enje hatmi svojim
umrlim ¢lanovima. Hatme su se poklanjale 27. no¢ ramazana uoci Lejlei-
kadra, u dzamijama: Cejvan Cehajinoj, Tabagici, Koski Mehmed-pasinoj i
Karadoz-begovoj. Ovo je jedino muslimansko drustvo iz predratne
Jugoslavije koje 1 danas djeluje u Mostaru.

IZVORI: JL, 1932., broj 26, 1101 284, 1933. god., broj 4, 8, 29, 284
1316, 1934. god., broj 11, 13, 15, 59, 73, 276 1 304, 1935. god., broj 4, 16,
26, 53, 1936. god., broj 53, 1939. god., broj 160, 164, 168 i 181; Pravda,
Sarajevo, 1935., broj 28 i 48.

15. MUSLIMANSKO KULTURNO DRUSTVO

"OMLADINA"

Ovo je drustvo osnovano oko 1926. godine i1 prvi njegov predsjed-
nik bio je Omer S. Sefi¢ /1903.-1986./, a tajnik Ahmed Hadziomerovi¢.
Drustvo je imalo diletantsku sekciju i priredivalo koncerte i javne zabave
u Mostaru. Drustvo je djelovalo i 1930. godi.

IZVORI: Ove podatke sam dobio od rahm. Omera Sefi¢a; AVPM,
akt broj 67/1930.

16. MUSLIMANSKA ZANATSKA ZADRUGA

Osnovao ju je Omer Bali¢ /1894.-1932./ oko 1927. godne. O radu
ove zadruge nemamo nikakvih podataka.

IZVORI: Novi Behar, Sarajevo, 1932., broj 4-5, str. 63.

17. "HAREM" DRUSTVO ZA UREPENJE, OGRADIVANJE I

CISCENJE GROBALJA

Ovo drustvo osnovao je Omer Bali¢ oko 1927. godne. Drustvo je
svojim sredstvima ogradilo harem oko hadzi Ali-bega Lafe dzamije u
Zahumu na Raskrséu.

IZVORI: Novi Behar, Sarajevo, 1932., broj 4-5, str. 63, AVPM, akt
broj 354/1936.

18. MUSLIMANSKO ANTIALKOHOLNO DRUSTVO

"BUDUCNOST"

Ovo je drustvo osnovao Omer Bali¢ oko 1927. godine. O njegovom
radu nemamo nikakvih podataka.

IZVORI: Novi Behar, Sarajevo, 1932. broj 4-5, str. 63.

19. MUSLIMANSKA NARODNA BIBLIOTEKA

Osnovana je u ljeto 1928. a prestala s radom 20. aprila 1941. godine.

Opsirnije o njenom radu vidi: Fazlija Alikalfi¢, Stasanje jedne mla-
dosti /sje¢anje na rad Muslimanske narodne biblioteke u Mostaru/, Mostar,
AVPM, akt broj 220/1942.

20. ODBOR NARODNE UZDANICE

Mjesni odbor Narodne uzdanice u Mostaru osnovan je na konsti-
tuirajucoj skupstini odrzanoj u augustu 1929. godine. Predsjednici, odbor-
nici 1 razni funkcioneri ovog drustva od 1929. do prestanka njegovog
djelovanja koncem 1944. godine bili su sljedeéi: hadzi Mehmed-aga Bosn-
ji¢, Hasan Cigi¢, Salih-aga Efica, dr Sevkija Bali¢, Abdurahman Nametak,
Husein i Salem Metiljevi¢, Muhamed i Omer HadZiosmanovi¢, Muhamed
Hadrovi¢, Hamdija Hasanefendi¢, Halil Blagajac, Mirza Bali¢, Mustafa i
Omer Kalajdzi¢, Sabit Milavi¢, Hasan Sigirak, Mustafa Lakig§i¢, Mahmud
Semi¢, Hajrudin Trebovi¢, Ahmed Sefié¢, Sulejman Demirovié, Smail
Dadi¢, Mustafa Rami¢, Alija Kajtaz, Ahmed i Avdo Raljevi¢ 1 drugi.
Polovinom 1933. godine osnovan je u Mostaru i Zenski odbor Narodne
uzdanice u kome su kao odbornice i funkcionerke radile: Uzejfa
Hadziomerovi¢, /Alibegovica/, Memnuna i Ilduza Hadziosmanovié,
Fehma Basagi¢, Hiba Bali¢, Umica Cigi¢, Enisa Efica, Munira Hamzi¢,
Munira Rizvi¢ i druge. Glavni cilj i zadatak drustva bio je da radi na kul-
turno-prosvjetnom uzdizanju muslimana i u tu svrhu su oba odbora
priredivali u gradu i okolini mevlude, predavanja, priredbe, zabave, sijela

i teferiCe. Drustvo se izdrzavalo iz prihoda ubranih od ¢lanarina raznih
priredbi i jednokratnih pomo¢i. Mostarska gradska opéina je 1936. godine
dala ovom drustvu 2000 dinara. Drustvo je otvorilo svoj Muski konvikt u
Mostaru, koji je poc¢eo s radom 6. oktobra 1935. godine. Tada je u Kon-
viktu prireden mevlud i odrzana akademija. Od osnutka do konca 1936.
Konvikt je radio u zgradi Hasan-bega LakiSica vakufa kod Karadoz-
begove dzamije /sada je na tom mjetu dvokatnica u ¢ijem prizemlju radi
prodavnica, a na spratu su kancelarije raznih ustanova/, od 1936. do 1940.
u zgradi Muftijstva na Bas¢inama /sada ovdje radi Gradski orkestar/, od
1940. do bombardovanja Mostara 14. januara 1944. u staroj Kajtazovoj
kué¢i nedaleko od Male Tepe, gdje je do 1940. radio Gajretov konvikt, /sada
se na tom mjestu nalazi Djecije obdaniste/, i od 14. januara 1944. do konca
ove godine u zgradi mekteba u Brankovcu koji je 1912. godine sagradio
Mujaga Komadina /sada su ovdje privatni stanovi/.

U konviktu je 1935./36. $kol. godine bilo 16 pitomaca, 1936./37.
skol. god. 18, 1937./38. skol. god. 21, 1938./39. skol. god. 19 i 1942./43.
godine 48 pitomaca-stipendista. Za Skolske godine 1940./41. i 1941./42.
nemamo podataka o broju pitomaca, iako se zna da je konvikt i u ovim
godinama radio. Pitomci su, povremeno, prilikom raznih vjerskih blag-
dana i drzavnih praznika, priredivali u konviktu: predavanja, deklamacije,
recitacije, monologe i razne priredbe. Od pocetka rada konvikta 1935. do
njegovog zatvaranja koncem 1944. godne, upravnici i vaspitaci /prefekti/
u njemu bili su: Alija Ahmié, vjerouéitelj, Husein Metiljevié, nastavnik,
hafiz Salih Puzi¢, imam, Hasan Ha¢am, ucitelj, Muhamed Cisie¢,
sluzbenik, Muhamed Hamidovi¢, Ejub Kabil i posljednji Hivzija
Hasandedi¢, vjeroucitelji.

IZVORI: Novi Behar, 1929. god. broj 9, str. 150 i broj 10, str. 165,
1930. god. broj 17-18, str. 278, 1932. god., broj 3, str. 43, 1935. god., broj
709, str. 113; kalendar Narodne uzdanice za 1936. god., str. 176, za 1937.
god., str. 188, za 1938. god., str. 223, za 1939. god., str. 197, za 1943. god.,
str. 187-188; Narodna sloboda, Mostar, 1929. broj 33; JL, 1932. god., broj
232, 1933. god., broj 46, 1871237, 1934. god., broj 37, 60, 159, 173 1 208,
135. god., broj 28, 1936. god., broj 4, 12, 30 1 93, 1937. god., broj 7, 31,
32,50, 124,162, 1911 197, 1939. god., broj 187, 241 1 256; Pravda, Sara-
jevo, 1933. god., broj 32, 1935. god., broj 28 i 31, 1936. god., broj 4,
1937. god., broj 32 i 1940. god., broj 26; AVPM, akti broj 547/1935. i
532/1936.

21. UDRUZENJE IMAMA MATICARA

Ne zna se kada je ovo drustvo osnovano a djelovalo je 1932. godine,
i tada mu je bio predsjednik Ali-ef. Sefi¢, imam i mualim.

IZVORI: JL, 1932. god., broj 233 i 1933. god., broj 205.

22. ODBOR ZA SAKUPLJANJE PRILOGA ZA

MUSLIMANSKU SIROCAD 1Z MEKTEBA

Ovaj odbor je 1932. godine obukao 180 djece iz mekteba. Mehmed
Ribica je 1932. kupio knjige za 18 djece. Vakufsko povjerenstvo je 1939.
godine, preko imama i mualima u gradu, skupilo priloge od gradana i
obuklo 200 djece.

IZVORI: JL, 1932. god., broj 213 i 281, 1939. god., broj 245.

23. MUSLIMANSKI GRADANSKI SPORTSKI KLUB

Osnovan je na osnivackoj skupstini 13. septembra 1932. i za prvog
predsjednika izabran je bio Ahmed Alajbegovi¢. Klub je ukinut 20. okto-
bra iste godine kada mu je zabranjen daljnji rad.

IZVORI: Novi Behar, 1932., broj 4-5, str. 67; JL, 1932., broj 252 i
288.

24. DRUSTVO "ISLAHAT"

Ne zna se kada je i s kakvim ciljem ovo dru$tvo osnovano a presta-
lo je s radom prije 1933. godine.

IZVORI: AVPM, akt broj 95/1933.

25. MUSLIMANSKO POKOPNO DRUSTVO "MERHUM"

Grupa ¢lanova pokopnog drustva Rahmet osnovala je ovo drustvo u
aprilu 1935. godine i na osnivackoj skupstini izabralo Ibragu Celebiéa za
predsjednika, a hafiz Salih-ef. Puzica za blagajnika. Drustvo je kratko vri-
jeme radilo i ukinuto je naredne, 1936., godine.

IZVORI: Islamski glas, Sarajevo, 1936., broj 20 i 22.

26. RELIGIOZNO SOCIJALNO DRUSTVO "THVAN"

Ovo je drustvo osnovao rahmetli hadzi Saéir-ef. Konjhodzié
/Mostar 1902.- Sarajevo 1983./, kada je 1934. doSao za sudiju Sreskog
suda u Mostaru. On je bio ne samo osniva¢ drustva nego i stalni predsjed-
nik od osnutka do njegove likvidacije 1941. godine. Drustvo je djelovalo
u dva vida: humano-socijalnom i religiozno-propagandnom. U Mostaru je
u predratno doba Zivjelo mnogo muslimanske sirotinje §to je sve bilo

posljedica nehumanog i nesocijalnog rjeSenja agrarnog pitanja u Bosni i
Hercegovini 1919. godine. Drustvo je preko svojih povjerenika koje je
imalo po svim Cetvrtima grada, dijelilo redovito brasno i druge ziveZne
namirnice muslimanskoj sirotinji. Njegovi povjerenici su ovu duznost sav-
jesno vrsili 1 nikad upravi drustva nije ni od koga dosla prituzba da su nesto
nepravilno podijelili ili da su napravili kakvu malverzaciju.

Drugi vid djelovanja drustva bio je da propovijeda najcistije i
najortodoksnije ucenje o islamu, jer je vjerski Zivot u ono doba u Mostaru
bio pao na niske grane i dZzamije su bile skoro prazne. Drustvo je imalo
svoja pravila, odobrena od vlasti, ali se do danas nisu sa¢uvala. U pravila
su bila unesena neka nacela senusijskog pokreta, jer su se ta nacela osni-
vacu najvise svidala.

Prostorije druStva nalazile su se u dershani Karadoz-begove
medrese. U svrhu vjerskog poucavanja i moralnog uzdizanja ¢lanova
drustva odrzavana su predavanja u Karadoz-begovom mektebu, koji im je
vakufsko povjerenstvo u Mostaru u ovu svrhu besplatno ustupalo. Prvo
predavanje odrzao je rahm. hadzi Sacir i, po§to se ono prisutnima dopalo,
morao ga je jo§ jednom ponoviti. Za stalnog predavaca drustva je angazi-
rao rahm. Kasim ef. Dobracu, profesora vjeronauke u mostarskoj gimnaz-
iji. Sva njegova predavanja bila su veoma aktualna pa je sala u kojoj su ona
odrzavana bila uvijek dupkom puna. Drustvo je jednog ramazana oko
1935. godine pozvalo u Mostar mog kolegu rahm. Camila Avdiéa, koji je
svaku vecer, poslije klanjanja teravih-namaza, govorio prisutnima o razn-
im temama iz islamistike. I prof. Salih Balji¢ drzao je ovdje predavanja
prigodom raznih vjerskih praznika: rodenja Muhammeda, a.s. /mevluda/ i
Nove hidzretske godine.

Glavni saradnici rahm. Saéira za sve vrijeme rada i djelovanja drust-
va bili su: hadzi Ahmed-ef. Karabeg, muderis, Hamza-ef. Puzi¢, muderis,
Salih-ef. Udovici¢, kadija, hafiz Salih Puzi¢, imam, Ismet Terzimehic,
sudija, Omer-ef. Kalajdzi¢, Nazif-ef. Koji¢ i Omer-ef. Halilhodzi¢.

Drustvo je 1937. godine imalo 466 ¢lanova. U ovoj godini njegovi
organizatori su odrzali 78 predavanja u gradu, dva na selu i stipendirali
dvoje djece na izuCavanju zanata. Pri ovom drustvu radila je 1941. godine
i omladinska sekcija. Drustvo je prestalo s radom koncem 1941. godine.

IZVORI: Podatke o drustvu Thvan dobio sam od rahm. Saéira Kon-
jhodzi¢a u pismu od 24. maja 1982. godine; 4VPM, akti broj 266/1937. i
220/1941.

27. ODOBOR EL-HIDAJE ORGANIZACIJE ILMIJE

KRALJEVINE JUGOSLAVIJE

Ovaj odbor je osnovan koncem 1936. 1 za prvog predsjednika bio je
izbran hadzi Ahmed-ef. Karabeg a za tajnika hafiz Salih-ef. Puzi¢. Godine
1943. u ovom odboru su bili: Ibrahim-ef. Feji¢, predsjednik, Mehmed-ef.
Udovici¢, potpredsjednik, Ejub Kabil, tajnik Ragib Balta, blagajnik i
odbornici: hafiz Omer-ef. Dzabi¢, hadzi Salih-ef. Udovi¢i¢, Smail-ef.
Dzudza i Osman Sehi¢. Drustvo je imalo zadatak da §iri islamsku prosvje-
tu medu muslimanima na svome podru¢ju. U tu vrhu priredivana su pre-
davanja po dzamijama koje su drzali imami i vjeroucitelji mostarskih
Skola.

IZVORI: El-Hidaje, Sarajevo, 1936. do 1943. godine.

28. ORGANIZACIJA MLADIH MUSLIMANA

U okviru Odbora El-Hidaje djelovao je u periodu od 1941. do 1944.
godine ogranak Mladih muslimana, organizacija koja nije imala nikakav
politi¢ki karakter. Ogranak je priredivao predavanja prigodom svih vjer-
skih blagdana po dzamijama i u sali Vakufskog povjerenstva na Maloj Tepi
a ta su predavanja drzali imami i vjeroucitelji srednjih Skola. Osim toga
organizacija je drzala seminare za poducavanje ucenika nizih razreda sred-
njih Skola koji su se odrzavali u prostoriji iznad ulaza u dvoriste Koski
Mehmed-pasine dzamije na Maloj Tepi. Predavanja iz raznih predmeta na
ovom seminaru drzali su bolji ucenici visih razreda. Za cijelo vrijeme
djelovanja ovog ogranka predsjednik je bio Hivzija Hasandedic.

29. PODODBOR MERHAMETA

BivSe muslimansko dobrotvorno drustvo Merhamet u Sarajevu
osnovalo je u ljeto 1943. godine svoj pododbor u Mostaru. Merhametove
prostorije nalazile su se na Mejdanu kod Male Tepe a inventar je naslije-
dio od Muslimanske narodne biblioteke u Mostaru, koja je 1941. zatvore-
na i potpuno likvidirana.

U toku proslog rata stradale su hiljade muslimana u isto¢noj Bosni i
drugim pograni¢nim mjestima Bosne i Hercegovine iza kojih je ostalo
mnogo nezbrinute djece. Ova djeca su sakupljana po popaljenim selima,
dopremana na Ali-pasin Most kod Sarajeva i ovdje smjestena u poseban
dom. Odavde su djeca otpremana u razna mjesta Bosne i Hercegovine i
povjeravana na izdrzavanje muslimanskim porodicama.

Dana 31. oktobra 1943. godine u Mostar je stigao veliki transport
djece od Cetiri do dvanaest godina zivota koja su od Zeljeznicke stanice

prevezena u sabirne centre - dZzamije i odmah razdijeljena porodicama.
Merhamet je po unaprijed izradenim formularima popisao svu djecu i
ustrojio tacnu evidenciju. Svaki staratelj morao je potpisati dva formulara
i obavezati se da ¢e primljeno dijete ne samo izdrzavati nego i u vjerskom
pogledu odgajati. Djeca su imala i zdravstvenu zastitu jer su se neki
mostarski ljekari obavezali da ¢e ih besplatno lijeciti.

Na dopremi djece s Ali-paSinog mosta i njihovom zbrinjavanju
mnogo su radili sljedeéi: Mustafa Alikalfi¢, dr. Sevkija Bali¢, ing. Ragib
Kolakovié, dr. Asim Opija¢, Vehbija Imamovi¢, Hajrudin Trebovi¢ i drugi.
Vise od 200 muslimanskih porodica iz Mostara, Blagaja, Bijelog Polja i
drugih okolnih mjesta uzeli su djecu na izdrzavanje i brinuli se 0 njima sve
do zavrsetka rata 1945. godine.

IZVORI: Osvit, Sarajevo, 1943., br. 88 1 89, Preporod, 1986.,br. 1.

The Moslem Societies in Mostar

Until the end of the last century there have not been a single Moslem
society in Mostar. All the cultural and educational activities among the
Moslems in Mostar were taking place in the mosques, schools /mektebs/,
madrasahs and monasteries /tekke/. These institutions offered learning,
religious rites, and all forms of cultural life, even the celebration of reli-
gious and state holidays.

All the humanitarian and social work among the Moslems was con-
ducted until the end of 19th century in the form of giving zekjat, offering
charity /sadakai fitre/, slaughtering a sacrifice /kurban/on Bayram holi-
days, and in distributing charities to the poor who had been quite numer-
ous in these times. The majority of wealthy Moslems performed these
duties out of sheer conviction since they were truly observing Moslems.
One should also mention testaments /vassiyetnamas/ that also played an
important role in solving the social problems among the Moslems and in
supporting the poor and persons not catered for. All the testaments left
behind the rich Moslems were made legal by the judge and registered in
the local register /sigil/, where the testator gave a full account what he/she
left behind, for what purpose, and who was nominated as the executor and
controller of his/her will. Perhaps the reasons aforementioned, or because
of some other reasons, one could not find any Moslem society in Mostar
until the end of 19th century. The first such society was established in
1898.

According to our data, 29 different Moslem societies were set up in
Mostar between 1898 and 1945. They can be discerned as: cultural and
educational, humanitarian and social, political trade union or belonging to
certain guilds, sports and burial societies. Some of them did not leave any
concrete data, so we mentioned their names only. The chronological lists
of Moslem societies that were active in Mostar towards the end of 19th
century until 1945, and had been mentioned in the sources available, were
presented in the paper.

